
GOUVÈNÈ CUOMO SIYEN LWA KI PÈMÈT ITILIZASYON FON REZÈV NAN POTANSYÈL FIZYON DISTRI 

LEKÓL NAN KONTE SUFFOLK 

 

Rezidan Distri Lekòl Southampton ta eksperimante chaj fiskal minim nan ka Distri Lekòl Komen 

Tuckahoe ta disout 

 

 

Gouvènè Andrew M. Cuomo jodia te siyen yon lwa, sou apwobasyon elektè yo pou disolisyon Distri 

Lekòl Komen Tuckahoe nan Southampton Union Free Distri Lekòl, pèmèt itilizasyon yon fon rezèv pou 

redwi chaj taks kay pou rezidan yo nan distri lekòl aktyèl Southampton. 

 

“Lejislasyon entelijan an pwoteje kay kontribyab yo jan yo konsidere fizyon sa e se yon temwayaj a 

kominote yo kap travay ansanm pou koupe depans pou rezidan yo,” Gouvènè Cuomo te deklare. “Mwen 

aplodi Senatè LaValle, manm asanble Thiele ak anpil lòt lidè lokal yo ki te ede avanse pwopozisyon sa a.” 

 

Union Free School District Southampton ki fenk fizyone ta otorize pou etabli yon fon rezèv nan bi 

rediksyon taks itilize $9 milyon dola nan fon kapital ke Southampton aktyèlman gen an rezèv pou kontwi 

yon bilding administrasyon ki pwograme, ki pa ta nesesè ankò si fizyon an ta fèt. Fon rezèv la ta apresa 

itilize pou kenbe pousantaj estimasyon taks Distri Lekòl Southampton ki te anplas anvan fizyon an, 

pèmèt distri a evite ogmantasyon enpòtan nan taks sou pwopriyete pou rezidan Southampton yo. Distri 

lekòl Southampton ta egzije chak ane pou bay yon rapò detaye sou kondisyon fon an. 

 

Senator Kenneth P. Lavalle, pwomotè lwa a, te deklare, “Nou ta dwe fè tout sa nou kapab pou ede distri 

lekòl yo re-òganize kidonk yo ka ede amelyore kalite edikasyon an epi fè sa kidonk nan pri ki pi ba 

posib.” 

 

Manm asanble Fred W. Thiele, Jr., pwomotè lwa, te deklare, “Lejislasyon sa, ansanm avèk resan inisyativ 

Gouvènè a ki te (1) adopte pou jele taks ak (2) faz taks dizan pou lekòl ki fizyone yo, pral asire ke desidè 

lokal yo nan Southampton ak Tuckahoe ka evalye benefis fizyon lekòl sa ki pwopoze baze sou sa ki pi bon 

pou edikasyon timoun nou yo. Lwa sa asire ke fizyon an ka redwi depans lekòl anjeneral pou distri yo san 

yo pa ogmante taks lekòl pou okenn moun. Finalman, desizyon pou konnen si distri lekòl Southampton 

ak Tuckahoe ta dwe fè yonsèl desizyon sa ta dwe pran pa Komisyon lekòl lokal ak kontribyab rezidan yo. 

Nou te ba yo zouti yo te mande pou ogmante benefis finansye de yon fizyon. Mwen remèsye ak aplodi 

Gouvènè a pou efò kontinyèl li nan fè gouvènman an vin pi efikas ak efisyan. “ 

 

Distri Lekòl Komen Tuckahoe konpoze de yon batiman lekòl ki edike elèv yo soti nan jaden danfan a klas 

8yèm ane nan Tuckahoe ki avanse nan nivo lekòl segondè yo ale nan Distri Lekòl Southampton Union Free 

pa mwayen yon kontra frè eskolè. Toutfwa, kontra ap vin koute anpil pou Tuckahoe. Kòm yon mwayen 

pou adrese preyokipasyon fiskal distri a pandan anmenmtan, lap kontinye bay bon jan kalite pwogram 

edikasyonèl pou tout elèv yo, distri yo te mande yon etid pou detèmine si re-òganizasyon a te ka bay 

opòtinite amelyore pou alafwa distri ak elèv yo. 

 

Etid la, “Fezabilite re-òganizasyon etid la nan non Southampton UFSD ak Tuckahoe Common SD”, te 

pibliye nan jiyè 2013 e ou kapab li la. Etid la te jwenn nan ka yon fizyon, okenn nouvo batiman oswa gwo 

renovasyon ta neseè. Anpil elèv deja konnen youn lòt atravè kominote a, espò, eskout ak sant jèn lokal 

la. Etid la te estime yon bidjè pou distri konbine $71.5 milyon dola, avèk yon prelèvman fiskal total ki 

nètman enferyè pa rapò a prelèvman taks nan de distri otonòm yo. 

 

Bidjè Eta 2014 la pèmèt fizyon oswa re-òganize distri lekòl yo pou opte pou yon faz gradyèl nan diferan 

to taks ki anvigè. Si distri lekòl la kidonk chwazi, pousantaj taks la nan premye ane blokaj la nan nivo ki 

egziste deja, e nenpòt chanjman nan ane kap vini apre yo entwodui ofiamezi pou yon peryòd konplè 

jiska dizan. 

 

Lwa sa a te pase nan toulède chanm lejislati yo tankou S7133A ak A9461A, respektivman. 

